Sigmunds kvaedi yngra

| Fgroyum bidu hgvdingar tveir,
Trondur og Sigmundur itu teir.

Noregs menn! dansid veel i stillum;
stillid tykkum allar,

riddarar, Noregs menn!

dansid veel i stillum.

2. Sigmundur budi Skavoy 4,
Trondur budi vid Gatuvag.

3. So grammur var Tréndur, hann hugsar ilt:

Sigmundur hevur var’ veitslu spilt.

4. Trondur hann situr i sinari lon:
“Tit heintid maer Sjarda Tollaksson.

5. Tit heintid maer Gutta og laa Tér.”
Snarliga bod eftir teimum for.

6. Inn komu garpar og segdu so:
“Hvat vilt ti, Trondur, tu sendi oss bod?”

7. “Eg havi sent tykkum bodini tey,
at tit skulu hjalpa til Sigmunds deyo.

8. Tit hvessid spjot, tit hvessid kniv;
tad skal galda Sigmunds liv.

9. Hetta mitt rdd man vera gott,
vit skulu herja & hann 4 natt.”

10. Teir savnadu saman sveinar og menn,
teir gingu til strandar allir i senn.

11 So sigldi Trondur Skavoyarfjer,
skutan bognadi sum ein gjero.

12. Myrk var nattin, skatan gekk,
so blidan byrdin Tréndur fekk.

13. So myrk var nattin, skatan rann,
teir hildu beint mét Skavoy fram.

14 Eingin vardi, teir komu hartil,
alt gekk til, sum Trondur vil.

15. Skrambladu teir vid vapnum hart,
so hurdar gingu i smildur snart.

16. Sigmundur vaknar ar svgvni bratt:
“Hver brytur inn 4 meg 1 natt?”

17. “Hann, sum brytur tinar dyr,
tad er tann madur, ta haadi fyrr.

18. Sigmundur helt sitt svard imot,
fimm fullu hevur & Tréndar fot.

19. Sigmundur hgggur av makt og vold,
try fullu hgvur & Trondar skjold.

20. Trondur hann var til ilsku fus:
“Tit setid na eld & Sigmunds has!”

21. Sigmundur talar til freenda sin:

“Nt mé eg ryma av hisi min’.

22. Einar Ur Sudri, hans freendi Tor,
eingin annar vid Sigmundi for.

23. Sigmunds hastru stendur vid vegg:
“Ta hoyr meg, Trondur Getuskegg.

24. Stridist tu moti konu og barn’,
so ert ti griskari enn ein bjern.”

25. “Tit slgkkid eld, tit stingid inn kniv,
eg stridist bert um Sigmunds liv.”

26. Trondur vendi borgini fra,
beint imo6t’ sum Sigmundur |a.

27. Trondur hevur so fyri ord:
“Eg kenni royk av Sigmunds spor’.”

28. Trondur bidur teir hava mot:

“Eg kenni royk av Sigmunds fot’.

29. Teir gingu fram um grena lund,
teir dvgldust vid gjonna eina stund.

30. Sigmundur s&r um gjénna bra:
Steingrims hgvur a velli la.

31. Sigmundur aftur um gjénna sprakk,
sverdid ar hans hondum stakk.

32. Sigmundur flyddi & oynna nord,
Tréndur hevdi tA mannddémsord.

33. Sigmundur kastadi i havid seg,
Einar og Torir sama veg.

34. T4i0 Tréndur hetta s4,
aftur at bati skundar hann ta.

35. Aftur at bati skundar hann ta,
men ikki kundi hann Sigmundi n&’.

36. Svimja teir triggir vid miklari ferd,
sum streymur hardur & firdi er.

37. Torir aftur um seg sa:
“Nu tekur Einar at dragna frd.”

Eysturoyar dansifelag

38. Sigmundur gjerdi ser tann omak:
hann legdi Einar & sitt bak.

39. Torir reetti Sigmundi hond:
“Nu hevur Einar givid upp ond.”

40. Sigmund slepti Einari av:
”Suduroyarfjerour vard hans grav.”

41. Sigmundur svimur og freendi hans;
enn er fjordingur eftir til lands.

42. Torir legdi seg bylgju imét:
“Nu eri eg givin i hond og fét.

43. Ta svim til lands, legg einki i meg,
Eg eri farin, men redda teg.”

44. Svaradi Sigmund’, i sjénum sat:
“Ei, min fraendi, skiljast vit at.

45. Vit véru saman i mangari ferd,
ei, min freendi, skiljast vit her.”

46. Sigmundur var i ordum trygg’,
hann legdi Téra & sin rygg.

47. Sigmundur svimur av allari makt:
“Nu hava vit at landi lagt.”

48. Brimid breyt um bodaslod,
tad Tora nidur at botni dro.

49. Sigmundur var ein menskur mann,
men ikki boru beinini hann.

50. T4 hann hevdi svomid tann veg so lang’,

hann legdi seg stillan nidur i tang.

51. Torgrimur atti Sandvik fyrr,
hann sar ein morgun Ut fyri dyr.

52. Torgrimur hyggur mot tara Ut:
“Eg meini, eg siggi ein reydan klut.

53. Torgrimur talar til sveinar tveir:
“Tit vitid, um har er nakad meir.”

54. Inn koma dreringir og siga fra,
at storur madur i tara la.

55. Ein storur madur i tara 14,
ongum likari enn Sigmund’ at sja.

56. Torgrimur tekur ser gks i hond,
so gongur hann at sjévarstrond.

57. Torgrimur nidur i taran seer,
maktarleysur 1a Sigmundur har.

58. Torgrimur talar til sveinar sin’:
“Gullringur Sigmunds skal vera min.”

59. “Dreingir, tit haldid meer 1 hans har,
medan eg gevi honum banasar.

60. Dreingir, tit haldid hans har i topp,
medan eg skilji hevur fra kropp’.”

61. Dreingirnir hildu i hans hér,
medan hann gav honum banasar.

62. Dreingirnir hildu hans hér i topp,
medan hann skilti hgvur fra kropp’.

63. Gullringin béru teir heim til has,
men kroppin teir grovu i sand og grus.

64. Ein slikan enda Sigmundur fekk,
hans liki ei i Fgroyum gekk.

